
А Р Х Е А Л О Г І Я

Дзяніс ДУК

Да пытання аб пачатковым навучанні Скарыны: 
матэрыяльныя сведчанні бернардзінскага 

кляштара ў Полацку 1498—1563 гг*
Каля 1490 г. у Полацку нарадзіўся беларускі асветнік і першадрукар Францыск Скарына. 
Аднак асноўны і найбольш плённы перыяд яго жыцця і дзейнасці прайшоў па-за межамі 

роднага горада, што было абумоўлена шэрагам прычын. У тым ліку і тым, што ў  час росквіту 
творчага таленту Скарыны, у першай паловеXVI ст., Полацкперажываўне лепшыя часы 

з-за частых войнаў паміж Вялікім Княствам Літоўскім і Вялікім Княствам Маскоўскім.

У пачатку XVI ст. ваенна-стратэгічны баланс сіл 
паміж варагуючымі бакамі змяніўся самым сур’езным 
чынам. Змянілася і лінія дзяржаўнай мяжы. Далучэн- 
не да ВКМ Пскова ў 1510 г. і заваяванне Смаленска 
ў 1514 г. узмацнілі гэтую дзяржаву і адначасова зра- 
білі Беларускае Падзвінне ў поўнай меры памежным 
рэгіёнам ВКЛ. Нядаўна далучаныя да ВКМ землі сталі 
важнейшымі плацдармамі дпя шматлікіх паходаў на 
Полацк, Віцебскі Браслаў1. Арганізавацьу фактычна 
памежным горадзе друкарню было немагчыма. Такім 
чынам, скпаданая ваенна-палітычная сітуацыя (По
лацк толькі падчас вайны 1512—1522 гг. тройчы зна- 
ходзіўся ў аблозе маскоўскіх войскаў), магла стаць 
вырашальным фактарам у станаўленні творчага лёсу 
Францыска Скарыны па-за межамі роднага горада.

Зразумела, што з Полацкам Скарыну звязвае не 
толькі месца нараджэння. Менавіта тут маглі прайс- 
ці яго юнацкія гады і тут, у Полацку, ён мог атрымаць

пачатковую (школьную) адукацыю. Паспрабуем ра- 
гледзець аргументы на карысць гэтага сцвярджэння 
ў повязі з найноўшым археалагічным матэрыялам з 
раскопак у Полацку. Акрэслім два пытанні, якія вар
та асвятліць: ці мог Скарына атрымаць пачатковую 
(школьную) адукацыю ў Полацку і ці засталіся пэў- 
ныя матэрыяльныя сведчанні існавання школы, дзе 
ён мог вучыцца.

Вядома, што Францыск Скарына паходзіў з за- 
можнага мяшчанскага роду. Гэты статус захаваўся 
за родам Скарынаў і на працягу ўсёй першай пало- 
вы XVI ст., прынамсі аб гэтым напрамую сведчыць по-

*Артыкул падрыхтаваны ў межах задания Белару- 
скага рэспубліканскага фонда фундаментальных да- 
следаванняў па тэме "Ваенныя канфлікты XV—XX стст. 
на беларускіх землях і іх уплыў на фарміраванне ідэн- 
тычнасці насельніцтва (на прыкладзе Полацкага рэгіё- 
на)" № Г17Р-032.

ДУК Дзяніс Уладзіміравіч.
Рэктар Магілёўскага дзяржаўнага ўніверсітэта, доктар гістарычных навук, прафесар. 
Нарадзіўся ў 1977 г. у Наваполацку. У 1999 г. закончыўгістарычна-філалагічны факультет 
Полацкага дзяржаўнага ўніверсітэта. 3 гэтага ж года выкладаў ва ўніверсітэце, з 2005 г. 
па 2013 г. працаваў загадчыкам кафедры айчыннай і ўсеагулычай гісторыі, з 2013 г. — 
прарэктарам па вучэбнай рабоце Полацкага дзяржаўнага ўніверсітэта. Займаецца 
археалогіяй і гісторыяй Полаччыны IX—XVIII стст. Аўтар манаграфій "Полацк XVI— 
XVIII стагоддзяў: нарысы тапаграфіі, гісторыі матэрыяльнай культуры і арганізацыі 
жыццёвай прасторы насельніцтва беларускага горада" (Наваполацк, 2007), "Полацк
і палачане (IX—XVIII стст.)" (Наваполацк, 2010), "Археалагічныя комплексы пасадаў 
Полацка IX—XVIII стст." (па выніках раскопак 2004—2012 гг.)" (Наваполацк, 2014), 
вучэбна-метадычных комплексаў "Гісторыя Полацка: па матэрыялах археалагічных 
даследаванняў"(Наваполацк, 2006), "Археалогія"(Наваполацк, 2009) і большза ІЗОнаву- 
ковых публікацый.

АРХЕАЛОГІЯ

Фрагмент фрэскі з бернардзінскага касцёла ў Вільнюсе з выявай Запалоцкага пасада ў Полацку 
і бернардзінскага кляштара (будынкі за брамай). Першая палова XVI ст. Фота В.Глінніка.

лацкая рэвізія 1552 г А  Бясспрэчна і тое, што Фран- 
цыск Скарына атрымаў пачатковую (школьную) аду- 
кацыю на лацінскай мове. І хаця аб гэтым не заха- 
валася ніводнай пісьмовай крыніцы, без грунтоўнай 
пачатковай (школьнай) адукацыі нельга было марыць 
аб навучанні ваўніверсітэтах Цэнтральнай і Заходняй 
Еўропы. Паколькі да паступлення ў Кракаў.скі ўнівер- 
сітэт ніякіх дакументаў аб жыцці Скарыны не зной- 
дзена, даследчыкі яго біяграфіі выказалі абгрунтава- 
нае меркаванне, што атрымаць школьную адукацыю 
ён м огу Полацку ці Вільні3. Гэтая пачатковая адука- 
цыя была вельмі якаснай і грунтоўнай, паколькі даз- 
воліла Скарыне навучацца ва ўніверсітэце.

На мяжы XV—XVІ стст. рэальную падрыхтоўку 
да паступлення ва ўніверсітэт у Вялікім Княстве 
Літоўскім маглі даць парафіяльныя школы пры ка- 
таліцкіх кляштарах. Каталіцкі кляштар (бернардзін- 
цаў) існаваў і ў Полацку (з 1498 г.). Полацкія бернар- 
дзінцы мелі цесныя сувязі з віленскімі4. Зразуме- 
ла, што гэта магло садзейнічаць пераезду Скары
ны ўсталіцу ВКЛ, Такім чынам, з аднолькавай доляй 
верагоднасці можна лічыць, што і ў родным Полац
ку, і ў сталічнай Вільні Скарына мог завяршыць сваю

школьную вучобу, а поспехі ў навуках далі яму маг- 
чымасць паступіць ва ўніверсітэт. Але тутхацелася б 
прывесці адно назіранне: уся творчасць Скарыны 
прасякнутая любоўю да роднай зямлі, а менавіта да 
"слаўнага" Полацка, што можа быць дадатковым ар
гументам у пошуках месца навучання Скарыны, та- 
го самага месца, з якім былі звязаныя юнацкія гады 
будучага асветніка і першадрукара.

Тым не менш пытанне аб месцы, дзе Скарына 
атрымаў школьную адукацыю, застаецца і будзе за- 
ставацца дыскусійным, пакуль не знойдзены пра- 
мыя доказыз першакрыніц. Нададзены момантбяс- 
спрэчным застаецца адзін факт: навучацца Скарына 
мог толькі ў парафіяльных школах каталіцкага ордэ- 
набернардзінцаў — у Полацку (з 1498 па 1504 гг.) ці 
ў Вільні (магчыма, што спачаткуў Полацку, а пасля ў 
Вільні). Сувязь з бернардзінцамі на пачатковым эта
пе станаўлення творчай асобы першадрукара была 
настолькі блізкая, што нават існує гіпотэза аб пахо- 
джанні імя Скарыны. Паводле літоўскага даследчы- 
ка С.Цемчына, імя Францыск ён мог атрымаць у су
вязі з дзейнасцю францысканцаў, паколькі бернар- 
дзінцы ў Польскім Каралеўстве і ВКЛ з ’яўляліся галі-

АРХЕАЛОГІЯ

'аршковая кафля XV — першай паловы XVI ст.

-  эй менавіта гэтага ордэна і заснавалі ў Полацку кас- 
_ёл Прасвятой Дзевы Марыі5.

Такім нынам, для пошуку слядоў навучання Ска- 
гыны ў Гіолацку для нас важна атрымаць любыя 
звесткі пра бернардзінцаў у гэтым горадзе з 1498 
za 1504 г. — да часу яго паступлення ў Кракаўскі ўні- 
зерсітэт.

Вядома, што кляштар бернардзінцаў у Полацку 
’знаваўу 1498—1563 гг. і быў першым і адзіным ка- 
~аліцкім кляштарам у гэтым горадзеў так званы "да- 
чфлянцкі" перыяд. Ён быў пабудаваны на Запалоцкім 
-асадзе. У 1563 г. падчас захопу Полацка маскоўскімі 
нпйскамі бернардзінскі кляштар спыніў сваё існаван- 
-е  — быўзнішчаны па загадзе Івана IV. Бернардзінцы 
зярнуліся ў Полацктолькі напрыканцы XVII ст. і ўзвя- 
г і спачатку драўляныя, а потым і мураваныя будынкі 
«ляштара ўжо ў іншым месцы, у Задзвінні6.

Паводле прывілея 1498 г. вялікага князя літоўска- 
га Аляксандра, бернардзінцам дазвалялася жыць у 
Полацку на вызначаным участку горада. Прывілей 
рэгламентаваў месца будаўніцтва і характар забу- 
довы: "erigenda ас pro monasterio, domibus, certis 
residenciis, habitationibus, ortis, offic in is, ceteris  
commoditatibus construendis et constituendis aream, 
locum atque sittum, qui estsub castro nostro in Poloczko 
secus fluvium Polotha, incipiendo a fluvio Polotha circa 
latus pontis et tenendo circumferencialiter iuxta viam 
sive stratam, que ducit de castro versus ecclesiam S. 
Spiritus" ("узвесці адпаведна манастыр, з заселе-

Керамічная дуга вусця печы.

нымі адміністрацыйнымі і жылымі дамамі, майстэр- 
нямі з усімі патрэбамі, збудаванымі і ўсталяванымі ў 
адпаведнасці з мясцовасцю, якая размешчана пад 
Замкам нашым у Полацку, на беразе р. Палаты, па- 
чынаючы з берага ад маста і працягваючы па акр-уж- 
насці ў бок гасцінца ці машчонай вуліцы, што вядзе 
ад Замка да царквы Св. Духа")1. Так, у тэксце акрэ- 
слены чатырохвугольнік: вусце р. Палаты, каля яко- 
га знаходзіўся мост, — дарога да царквы Святога Ду
ха — зноў рака Палата і луг. На сённяшняй карце По
лацка пазначанаяўпрывілеітэрыторыя размяшчаец- 
ца ў раёне вуліц Краснова і Міхайлаўскай.

Аб размяшчэнні бернардзінскага кляштара ваўс- 
ходняй частцы Запалоцця ёсць і іншыя пацверджанні. 
Так, беларускім даследчыкам В.Гліннікам быў выявле
ны сюжэт фрэскі касцёла святых Францішка і Бернар- 
дзінаў Віленскім кляштары бернардзінцаў, прысвеча- 
ны змаганню святога Георгія з цмокам на фоне ката- 
ванняў полацкіх айцоў-бернардзінцаў маскоўскімі та- 
тарамі ў 1563 г. На фрэсцы змешчаны ўмоўныя выявы 
Полацкага бернардзінскага касцёла Прасвятой Дзевы 
Марыі, Сафійскага сабора, умацаванняў Верхняга зам
ка і абарончых вежаў Запалоцця8. Размяшчэнне та- 
паграфічных аб’ектаў (Запалоцце — Верхні замак — 
Сафійскі сабор) сведчыць пра добрае знаёмства ма
стака з Полацкам. Акрамя таго, размяшчэнне архі- 
тэктурных і тапаграфічных аб’ектаў Полацка 1563 г. 
не выклікае пярэчанняў у тым ліку і ў лакалізацыі бер
нардзінскага кляштара паводле згаданага прывілея.

■ с АРХЕАЛОГІЯ

Размяшчэнне рэшткаў асновы печы канца XV — першай паловы XVI ст. у культурным пласце.

У 2003 г. падчас археалагічных раскопак на паў- 
ночна-ўсходняй ускраіне Запалоцкага пасада намі 
былі выяўлены сляды заможнай сядзібы XV ст. Не 
выключана, што адкрыты археалагічны комплекс 
з ’яўляўся часткай двара, які трымалі ганзейскія куп- 
цы ія к із  K a H U ,a X V c T . могналежаць бернардзінскаму 
кляштару (пра гэта сведчыць адметная канструкцыя 
печы)9. У любым выпадкутэрыторыя для размяшчэн- 
ня кляштара была абраная не выпадкова. На праця- 
гу стагодцзяў размяшчэнне культавых пабудоў у По
лацку заўсёды адпавядала патрэбам палачан. Кас- 
цёл мог быць узведзены на месцы пражывання мак- 
сімальнай колькасці вернікаў каталіцкай канфесіі.

Падчас археалагічнага нагляду за землянымі ра- 
ботаміўЗапалоцці павул. Краснова, 12 у 2006 г. быў 
знойдзены набор кафлі першай паловы XVI ст. На ад- 
ной пласціне адпюстравана выява манаграмы Божай 
Маці, якая сведчыць пра каталіцкае веравызнанне 
ўладальніка печы. Гэтая печ магла знаходзіцца ў до
ме ганзейскага гандпяра альбо святара-бернардзі- 
на. У любым выпадку ганчар, які рабіў кафлю, і пяч- 
нік, які клаў печ, наўрад ці былі мясцовага (полацка
га) паходжання: такога роду навацыі ў першай палове
XVI ст. у Полацку мясцовымі рамеснікамі яшчэ не бы- 
лі засвоеныя. Названыя майстры маглі быць запро- 
шаныя ў Полацк з гарадоў Ганзейскага саюза, маг- 
чымаз Рыгі. Геральдычная выява манаграмы Божай 
Маці на карнізнай кафлі з адкрытага пячнога набору 
з ’яўляецца пакуль што самым раннім прыкладам вы- 
карыстання "гербавай" кафлі ў Полацку10.

У 2010 і 2011 гг. намі праводзіліся археалагічныя 
раскопкі ў Запалоцці на месцы, якое трапляла ў зо
ну магчымага размяшчэння бернардзінскага кляшта

ра. Раскопы 1 (2010 г.) і 2 (2011 г.) сумарнай пло- 
шчай 60 кв. м былі зробленыя на тэрыторыі прыват- 
нагаўчастка (па вул. Краснова, 9). Максімальная ма- 
гутнасць культурнага пласта раскопаў дасягала 2,5 
м, сярэдняя — 1,6 м. У сярэднім стратыграфічным га- 
рызонце раскопа 1 зафіксаваны пласт гліны з рэшт- 
камі гаршковай і сценавай кафліXV—XVI стст., атак- 
сама керамічнай тынкоўкі, які ўтварыўся пасля раз- 
бурэння печы. Гэты гарызонтузніку выніку існаван- 
ня вялікай драўлянай пабудовы, што згарэла. Сляды 
гэтай пабудовы зафіксаваныя на мацерыку ў выгля- 
дзе мацерыковыхям і склепа. У асобных месцах рас
копа зафіксаваныя кавалкі спаленых драўляных плах 
сячэннем 0,38x0,1 м, даўжынёй да 1,2 м, пакладзе- 
ных крыж-накрыж. Вакол плахзафіксаваны пласт ву- 
галю магутнасцю 0,1 м, а таксама рэшткі трох печаў: 
адна прадстаўленая драўляным апечкам і адпавед- 
на сваёй ніжняй часткай, другая — верхняй часткай. 
Час разбурэння адной з печаў можна датаваць пер
шай паловай XVI ст. па знойдзеных білонавых солідах 
вялікіх князёў літоўскіх Апяксандра і Жыгімонта Ста- 
рога і жалезнай абутковай падкоўцы.

Адназ печаў мела памеры 1,8x3,17 м і была ары- 
ентаваная доўгім бокам уздоўж лініі ўсход-захад. Пра
стара каля яе была выкладзеная драўлянымі плаха- 
мі, насупраць вусця з заходняга боку захавалася лінза 
вугалю з пяском. Ад печы захавалася дуга, аздобле- 
ная хвалістым арнаментам. Згаданыя вышэй фраг
менты гаршковай і ранняй каробкавай кафлі дазва- 
ляюць вызначыць час бытавання печы ў межах канца
XV — першай паловы XVI ст. Аснова печы была выкла
дзеная дошкамі, усталяванымі вертыкальна на вышы- 
ню не менш за 0,45 м (ад іх захаваўся пласт вугалю).

. ____________________________________ 1

Керамічны заварнік першай паловы XVI ст.

Сценавая кафля першай паловы XVI ст.

^  АРХЕАЛОГІЯ

Шахматная 
рагавая фігура 

ладдзі XVI ст.

Фрагмент пласціны 
сценавай кафлі (1) 
і керамічнай дугі вусця 
печы (2) першай 
паловы XVI ст.

Запаўненне ўнутры дошак было зробленае з пяску і 
гліны. Захаваліся сем лінз вугалю ад спаленых слу- 
поўдыяметрам 0,2 м, іхупарадкаванае размяшчэнне 
сведчыць аб пэўнай функцыянальнай прыналежнасці.

Пабудова была размешчаная ў паўночнай частцы 
раскопу і перакрывала больш старажытныя комплек
сы, якія сведчаць аб існаванні забудовы XI—XIII стст. 
Так, быў раскапаны склеп прамавугольнай формы, у 
якой знаходзілася драўляная дзежка, укапаная ў ма- 
цярык. У склепе знойдзеныя кавалкі керамічных гар- 
шкоўХІ—XIII стст. Склеп меўдраўлянае перакрыцце, 
якое згарэла разам з пабудовай. Асноўная частка ке- 
рамікі з гэтага склепа датуеццаXI— XIII стст., адзінка- 
выя фрагменты керамічнага посуду датуюцца XVI ст., 
у тым ліку рарытэтнае начынне індывідуальнай фор
мы — керамічны заварнік.

Асноўная колькасць знаходак са стратыграфіч- 
нага гарызонту з рэшткамі згаданага драўлянага 
жыллёвага комплексу прадстаўленая рэчамі XV—
XVII стст. (фрагменты керамічных гаршкоў, жалезныя 
абутковыя падкоўкі, будаўнічыя матэрыялы, мане- 
ты — медныя і білонавыя соліды, рэшткі гаршковай і 
каробкавай кафлі першай паловы XVI ст.). Аднак ся- 
род знаходак значная частка прадстаўленая больш 
раннімі па дыяпазоне бытавання рэчамі, што свед
чыць пра перамешаны характер культурнага пласта 
(свінцовыя пломбы і пячаткі XI—XII стст., фрагменты 
ювелірных форм, дэталі паяснога набору, шыферныя 
праселкі, шкляныя пацеркі і інш.).

Адзін з артэфактаў — унікальнае начынне інды- 
відуальнай формы — керамічны заварнік. Знойдзе- 
ны яго фрагменты. Зроблена рэканструкцыя верх-

няй часткі начыння. Начынне мае шырокае тулава, 
дыяметрам каля 24см, керамічны носікуадной част
кі тулава і ручку з другой. На тулаве былі зробленыя 
клеймы ў выглядзе фантастычнай жывёлы з тулавам 
ільва, з паднятай пярэдняй лапай з вялікімі кіпцю- 
рамі, хвастом. Яшчэ адно кляймо захавалася фраг
ментарна і, верагодна, адпюстроўвае герб, трэцяе 
кляймо — стылізаваная разетка. Керамічнае цеста 
добра вымешанае, мае дробнадысперсныя дамеш- 
кі жвіру і мае ярка-чырвонае адценне. Аналагічны па 
форме заварнік быў знойдзены А.Салаўёвым падчас 
рэстаўрацыйных работ на тэрыторыі езуіцкага кале- 
гіума і захоўваецца ў Нацыянальным Полацкім гісто- 
рыка-культурным музеі-запаведніку. Гэтае начынне 
(заварнік, лампадка) мае прамыя аналогіі з посудам 
езуіцкага калегіума ранняга перыяду яго існавання 
(XVI — першая палова XVII ст.).

Кафля, выяўленая падчас раскопак, прадстаўле- 
ная гаршковымі вырабамі і сценавымі пласцінамі. 
Гаршковая кафля мае квадрыфольнае вусце, дыя- 
метр донца 10 см. Верагодна, гэтая кафля выкары- 
стоўвалася ў адным пячным наборы з унікальнай па 
сюжэце сценавай кафляй. Апошняя прадстаўленая 
квадратнай па форме пласцінай 14,5x14,5 см. На 
кафлі адлюстраваны барэльефныя выявы двух мас- 
каронаў, звернутыхтварамі адзін да аднаго. Адна вы
ява большая за другую і, верагодна, адпюстроўвае 
лікі Дзевы Марыі (справа) і маленькага Ісуса (злева).

Захаваўся таксама фрагмент пласціны каробка
вай кафлі з геральдычнай (?) выявай. Ад канструк- 
цыі печы захаваўся кавалак пячной дугі з клеймамі ў 
выглядзе адбіткаў салярнай выявы. Уся пазначаная

група кафлі датуецца канцом XV — першай паловай 
XVI ст. Адзначым, што кафля з выявай двух маскаро- 
наў была знойдзеная ў Полацку ўпершыню.

Былі выяўленыя таксама дзве рэчы індывідуаль- 
нага карыстання — шахматная фігура і бронзавая на
кладка з эмаллю на кніжную вокладку, Рагавая шах
матная фігура ладцзі має мініяцюрныя памеры і да
туецца XV—XVII стст. Аналагічныя шахматныя фігу- 
ры былі знойдзеныя ў Лідзе, Віцебску і Мсціслаўлі11.

Апісаныя вышэй знаходкі сведчаць пра прына- 
лежнасць уладальнікаў дома да сацыяльных зліт, 
арыентаваных на цэнтральнаеўрапейскія культур- 
ныя традыцыі. Асобнае начынне (заварнік, лампад
ка) мае прамыя аналогіі з посудам езуіцкага калегі- 
ума ранняга перыяду яго існавання (XVI — першая 
лаповаXVII стст.).

Даследаваныя рэшткі драўлянай пабудовы XV— 
XVI стст. былі размешчаныя ўздоўж вуліцы Краснова, 
якая праходзіць па трасе старажытнай вуліцы Вялікай 
вядомай на Запалоцкім пасадзе з XVII ст.)12. Гэтая 

пабудова магла ўваходзіць у склад бернардзінскага 
<ляштара, паколькі тут знойдзеныя фрагменты вель- 
мі рэдкай для перыяду канца XV — першай паловы 
XVI ст. пячной сценавай кафлі з выразнай "лацінскай" 
скіраванасцю сюжэтаў. На прыкладзе сюжэтаў і ма- 
стацкіх прыёмаў аздаблення пячной кафлі можна 
засведчыць укараненне центральна- і заходнееўра- 
іейскіх  традыцый у матэрыяльную культуру пала- 
-ан. Комплекс выяўленых імпартных рэчаў (кераміч- 
-:ы посуд), дэталі кніжнай вокладкі, шахматы, сведча- 
дь аб высокіх інтэлектуальных запытах уладальнікаў 
пабудовы. Даныя археалагічных і пісьмовых крыніц 
даюць магчымасць сцвярджаць аб размяшчэнні ў 
эаёне сучаснай вуліцы Краснова, менавіта на тэры- 
торыі дома з парадкавым нумарам 9 і вакол яго, ста- 
ражытнага бернардзінскага кляштара 1498—1563 гг.

Пытанне аб музеефікацыі дадзенай тэрыторыі 
ставіць заўчасна, паколькі дзеля гэтага патрабуец- 
ца правядзенне больш маштабных па плошчы раско- 
пак. Нагадаем, сёння гэтая тэрыторыя шчыльна за- 
будаваная, што значна ўскладняе археалагічныя по- 
шукі. Таксама варта адзначыць, што рэшткі карпусоў 
кляштара захаваліся ў выглядзе абвугленых фраг- 
ментаў драўляных канструкцый, а таксама астаткаў 
печаў з гліны і пяску з нешматлікімі знаходкамі гар- 
шковай і пласцінкавай кафлі.

Паколькі ў Полацкім бернардзінскім кляштары 
мог вучыцца наш славуты зямляк, асветнік і перша- 
друкар Францыск Скарына, тэрыторыя размяшчэн- 
ня кляштара 1498—1563 гг. патэнцыйна ўяўляе вя- 
лікую цікавасць у плане пошукаў іншых матэрыяль- 
ных слядоў дзейнасці полацкай парафіяльнай шко
лы і, уласна, яе вучняў. Магчыма, што адзін з гэтых 
слядоў прывядзе нас да высвятлення новых звестак 
з біяграфіі беларускага першадрукара.

